
Dyddiad: Dydd Iau 13 Chwefror 2003

Amser: 9.00 a.m.

Lleoliad: Ystafelloedd Pwyllgora 3 a 4, Adeilad y Cynulliad Cenedlaethol

Teitl: Adroddiad y Gweinidog

 

Diben

1. Rhoi gwybodaeth ddiweddar am faterion sydd wedi codi ers cyfarfod diwethaf y Pwyllgor ar 16 
Ionawr 2003.

Argymhelliad

2. Gwahodd aelodau i nodi cynnwys yr adroddiad.

Cynllun Cydraddoldeb Hiliol

3. Mae Llywodraeth Cynulliad Cymru a swyddogion Swyddfa'r Llywydd yn gweithio ar gynlluniau i 
ddechrau ar waith ymgynghori mawr y gwanwyn hwn fel rhan o'n hymrwymiad i adolygu'r Cynllun 
Cydraddoldeb Hiliol a fabwysiadwyd yn y cyfarfod llawn yr haf diwethaf. Mae holl is-adrannau'r 
Cynulliad Cenedlaethol yn adolygu eu swyddogaethau, eu polisïau a'u gwasanaethau yn unol â gofynion 
y Ddeddf Cysylltiadau Hiliol (Diwygio) 2000. Mae hyn yn golygu clustnodi'r holl swyddogaethau, 
polisïau a gwasanaethau, asesu a ydynt yn cael, neu a allent gael, effaith wahanol ar gymunedau pobl 
dduon a lleiafrifoedd ethnig, egluro pa gamau a awgrymir a sefydlu trefniadau monitro ac ymgynghori. 
At hynny, mae staff yr Is-adran Personél yn gweithio ar weithredu dyletswyddau cyflogaeth penodol y 
Ddeddf.

4. Mae'r ystod helaeth o swyddogaethau yn y Cynulliad yn gwneud hyn yn her fawr. At hynny, bydd 
ymgyrch etholiadau'r Cynulliad yn cychwyn o ddifrif ar ddiwedd y sesiwn bresennol (3 Ebrill) ac felly 
prin yw'r amser i gwblhau'r gwaith hwn a dechrau'r broses ymgynghori. Ar hyn o bryd, rwyf yn bwriadu 



paratoi'r ddogfen ymgynghori ym mis Mawrth ac ar ôl ei rhannu gyda'r Pwyllgor yn ei gyfarfod ar 20 
Mawrth, yr wyf yn bwriadu lansio'r ymgynghori cyhoeddus tua diwedd y mis. Gallai unrhyw oedi yn y 
gwaith paratoi presennol olygu gohirio'r achlysur lansio tan fis Mehefin gan nad wyf yn credu y gallai 
ddigwydd ar ôl 3 Ebrill a chyn i'r Cynulliad ailymgynnull unwaith yn rhagor. Rwyf yn awyddus i osgoi 
oedi o'r fath.

5. Mae swyddogion wedi bod yn gweithio'n agos gyda'r Comisiwn Cydraddoldeb Hiliol ar y cynllun 
diwygiedig ac maent wedi derbyn cyngor ar yr ymgynghori oddi wrth y Comisiwn Cydraddoldeb Hiliol 
a rhai Cynghorau Cydraddoldeb Hiliol a mudiadau gwirfoddol. Rwyf yn awgrymu y dylai'r ymgynghori 
fod yn seiliedig ar 2 ffynhonnell allweddol o wybodaeth. Yn gyntaf, dogfen sydd wedi'i chyhoeddi 
mewn sawl iaith berthnasol ac sy'n egluro'r broses, yn gwahodd ymatebion ac sy'n darparu ar gyfer 
portffolio pob Gweinidog a Swyddfa'r Llywydd wybodaeth am y gwahanol swyddogaethau, asesiad o'r 
gwahanol effeithiau a chyfres o ddatganiadau/cwestiynau i annog ac i helpu pobl i ymateb. Byddai'r 
ddogfen hon yn cael ei rhoi i bob grwp a sefydliad perthnasol. Yn ail, byddai'r ddogfen yn dweud sut y 
gellid cael y deunydd sylfaenol helaeth a baratowyd gan yr is-adrannau ar y rhyngrwyd. Dylai'r 
amrywiaeth hon o wybodaeth ar bapur a dulliau electronig roi cyfle teg i'r sawl yr ymgynghorir â hwy 
gael hyd i'r prif faterion heb foddi dan domen o bapur.

6. Pan fydd y ddogfen ymgynghori wedi ei dosbarthu, trefnir cyfres o gyfarfodydd a grwpiau ffocws. 
Gobeithiaf y gallwn ddefnyddio nifer o fudiadau gwirfoddol i'n helpu ni gyda'r cyfarfodydd a'r grwpiau 
ffocws hyn, i'n helpu ni ymwneud â'r cymunedau anodd eu cyrraedd. Rydym yn bwriadu defnyddio 
cylchlythyrau'r Cyngor Cydraddoldeb Hiliol, yr AWEMA Times a'r wasg leiafrifol, ynghyd â thaflenni a 
phosteri i roi gwybodaeth lawn am y digwyddiadau ymgynghori. Y nod yw cael mwy o dystiolaeth 
waelodlin am farn y gymuned a'r rhwystrau sy'n eu hwynebu o ran cael gwasanaethau a gwybodaeth 
briodol a chyfle teg i ddatrys cwynion mewn ffordd sy'n cwrdd â'u hanghenion ac sy'n cyrraedd y 
grwpiau anoddaf i'w cyrraedd. Bydd hyn yn torri tir newydd ar gyfer y Cynulliad Cenedlaethol a dylai 
helpu i ddangos ei ymrwymiad ymarferol i hybu cydraddoldeb hiliol. Bydd y cyfnod ymgynghori yn 12 
wythnos man lleiaf - rhwng mis Mawrth a mis Gorffennaf. Nid rhywbeth unwaith ac am byth yw hwn, 
ond dechrau dull mwy effeithiol o ymwneud â chymunedau pobl dduon a lleiafrifoedd ethnig. Mae'n 
fwriad gennyf i'r cynllun diwygiedig hwn ac adroddiad am yr ymgynghori gael ei roi ger bron y 
Pwyllgor yn yr hydref, cyn iddo gael ei fabwysiadu yn y cyfarfod llawn cyn diwedd 2003.

Blwyddyn Ewropeaidd Pobl Anabl 2003 

7.  Ddydd Llun 20 Ionawr yn swyddfeydd Cyngor Sir Caerdydd yn y Lanfa, Caerdydd, lansiwyd 
Blwyddyn Ewropeaidd Pobl Anabl 2003 yng Nghymru. Daeth dros 130 o bobl o amrywiaeth 
eang o sefydliadau i dderbyniad a ganolbwyntiodd ar y celfyddydau perfformio. Llywyddwyd yr 
achlysur gan Nicola Heywood-Thomas. Yr eitem gyntaf oedd darn ar y drymiau gan Theatr 
Ffynnon, grwp o bobl ag anableddau dysgu. Ymhlith y perfformwyr eraill roedd Ruth Kaye a 
berfformiodd ddau ddarn o farddoniaeth a gomisiynwyd yn arbennig ar gyfer yr achlysur lansio, 
a chaneuon gan Jon Turner. Cafwyd areithiau gan Rhian Davies, Prif Weithredwr Anabledd 
Cymru, a Chadeirydd y Grwp Hwyluso a sefydlwyd i oruchwylio'r rhan sydd gan Gymru i'w 
chwarae yn y Flwyddyn. Tynnodd Ann Jones, Cadeirydd y Pwyllgor hwn, sylw at fentrau 



Llywodraeth Cynulliad Cymru i hyrwyddo cyfle cyfartal ar gyfer pobl anabl. 

8. Mae'r cynlluniau ar gyfer y Flwyddyn Ewropeaidd yn cynnwys Cyngres Pobl Ifanc Anabl a gaiff ei 
chynnal yn Abertawe ddechrau Gorffennaf 2003. Teitl y Gyngres fydd 'Rights into Action 2003' a bydd 
yn ddigwyddiad unigryw i Gymru, y gyngres ryngwladol gyntaf o'i bath. Mae Llywodraeth Cynulliad 
Cymru yn rhoi cymorth ariannol ac ysgrifenyddol. Mae pobl ifanc yn chwarae rhan lawn o ran 
datblygu'r rhaglen ar gyfer yr achlysur gan ofalu bod y Gyngres yn rhywbeth i bobl ifanc anabl. Ceir 
cyfle i fwydo'n ôl i lunwyr polisïau allweddol yn Ewrop ac mae hyn yn elfen bwysig iawn o'r Gyngres. 
Y canlyniad yn y pen draw fydd sefydlu rhwydwaith rhyngwladol ar gyfer pobl ifanc.

Dysgu a Datblygu

9. Mae holl staff Cynulliad Cenedlaethol Cymru wedi parhau i gael hyfforddiant undydd gorfodol mewn 
cydraddoldeb fel rhan o'n hymrwymiad i roi gwell dealltwriaeth iddynt am gydraddoldeb, o ran y 
ddeddfwriaeth a goblygiadau ymarferol eu holl waith.

10. Rwy'n awyddus iawn bod holl aelodau'r Cabinet hefyd yn dangos arweinyddiaeth yn y maes hwn. 
Felly, comisiynwyd Ivy Cameron o Cameron & Wood Accociates i roi hyfforddiant i'r Cabinet ar 27 
Ionawr a 10 Chwefror.

Consultation on a Single Equality Body

11. Joint consultation seminars on UK Government’s consultation document Equality and Diversity: 
Making It Happen have taken place in Swansea (21 January) and Cwmbran (23 January), with a third to 
follow in Llandudno (6 February). Both were well attended, and stimulated lively debate around the 
future of Britain’s equality machinery, particularly as this will relate to Wales. The key messages 
emerging from the consultation seminars will be circulated to Members as soon as possible after the 
final event. 

Ymgyrch i Gau'r Bwlch Cyflog

12. Ar 20 a 24 Ionawr cynhaliwyd seminarau Cyflogau Cyfartal ar gyfer y sectorau Addysg Uwch a 
Llywodraeth Leol. Mynychais y seminar Llywodraeth Leol lle'r oedd nifer dda iawn yn bresennol a 
dywedwyd wrthyf gan swyddogion bod y seminar Addysg Uwch hefyd wedi denu nifer dda. Both 
events were and officials have reported that the events appeared to be successful. Mae'r taflenni 
gwerthuso ar gyfer y naill ddigwyddiad a'r llall yn cael eu hadolygu ar hyn o bryd. Byddaf yn rhoi 
trosolwg o'r Ymgyrch i Gau'r Bwlch Cyflog, gan gynnwys manylion y tair seminar yn y Sector 
Cyhoeddus, mewn datganiad i'r Cyfarfod Llawn ar 26 Mawrth. 

